Дәріс 1 

Цитология және гистология ғылымдарының мазмұны. Онтогенезде ұлпалар қалыптасуының кейбір жалпы заңдылықтары. Цитология мен гистологиядағы зерттеу тәсілдері.

Тірі организм тірі материяның ұйымдасуын қарастыратын тұтас жүйе: клетка – ұлпа – мүшелердің морфофункциональді бірлігі – мүшелер – мүшелер жүйесі.

Цитология – клеткалардың құрылысын, атқаратын қызметін, дамуын зерттейтін ілім. Грекше kytos – клетка, logos – ілім деген мағынаны білдіреді.

Цитология – анатомия, гистология, физиология, эмбриология, генетика, биохимия т.б. ілімдерімен тығыз байланысқа келіп, клетка физиологиясы, цитохимия, цитогенетика, цитоэкология, салыстырмалы цитология сияқты өзінің төл тармақтарын туындатты.

Цитологияда негізгі қолданылатын әдістердің бірі – клеткалар мен ұлпаларды әр түрлі микроскоптар арқылы зерттеу. Микроскоптар арқылы арнайы тәсілдермен дайындалған гистологиялық және цитологиялық препараттар зерттеледі. 

Гистос – ұлпа, логос – ғылым (грекше) бұл терминді бірінші ұсынған неміс ғалым Мейер. Гистология – жануарлар организмінің ұлпасының құрылысын, дамуы мен тіршілік қабілетін қарастыратын ғылым.

Ұлпа – тарихи қалыптасқан клеткалар мен клеткааралық затының жиынтығы. Бұл ұлпаның құрамындағы клеткалардың құрылысы, қызметі, тегі бір болады. Барлық көпклеткалы жануарлардың түрлі мүшелерінің құрамында кездесетін ұлпаның негізгі 4 түрін ажыратамыз: эпителиальді, ішкі орта ұлпалары, нерв және бұлшық ет жүйесінің ұлпалары. 

Жарық және электронды микроскопия гистологияның негізгі тәсілдері болып табылады. Қазіргі уақытта цитохимия, гистохимия әдістері жиі қолданады. 

Ұлпалардың дамуын және қызметін зерттеу үшін авторадиография тәсілі қолданылады. Авторадиография радиоактивін элементтер көмегімен жүргізіледі. 

Гистологиялық препараттарды жасау тәсілі

1. Зерттелетін мүшелер мен ұлпалардан ұсақ (1 см3) кесекшелерді алып бекіту (фиксация).

2. Бекітілген кесекшелерді ағын суға жуу.

3. Күштілігі өсе түсетін спирттерде сусыздандыру.

4. Кесекшелерді парафинде қатыру.

5. Кесекшелерден микротом арқылы кесінділер жасау.

6. Кесінділерді бояу.

7. Кесінділерді бальзамға қатыру.

Бекіту (фиксация) дегеніміз – ол химиялық немесе физикалық заттардың көмегімен клеткалардың ішкі құрылысын (химиялық және физикалық) бір қалпында сақтау. 
Бекіткіштер (фиксаторлар) екі топқа бөлінеді: жай және күрделі. Жай бекіткіш бір химиялық заттан тұрса) мысалы спирт, формалин), күрделі бекіткіштердің құрамына бірнеше химиялық заттар кіреді. Кейбір бекіткіштерден кейін ұлпа кесекшелерін сумен жуу қажет. Ұлпа кесекшелерін парафинге қатыру үшін алдымен оларды құрғату керек. Сусыздандыру күштілігі өсе түсетін спирттермен жүргізіледі. парафинге қатырудың алдында кесекшелерді аралық сұйықтарға (ксилол, хлороформ) салады. Одан кейін парафинді термостатқа ерітіп кесекшелерге құйып қатырады. Парафин кесектерінен микротомда жұқа (5-7 мкм) кесінділер жасайды. Ол кесінділерді заттық шыныға жапсырып бояйды. Боялған кесінділерді бальзамға қатырып үстінен жапқыш шынымен жабады. осы екі шыны арасындағы боялған ұлпа кесіндісін гистологиялық препарат деп атаймыз.

Дәріс 2  
Клетка туралы ілім. Биомембраналардың құрылуы, гиалоплазманың химиялық құрамы.

Клетка – организмнің қарапайым құрылымдық-қызметтік және генетикалық бірлігі. 

Клетка – тірі ағзаның ең кіші бірлігі. Организмде клеткадан басқа клеткалық құрылымы жоқ оның туындылары кездеседі (симпласт, синцитий, клеткааралық зат).

Клетка құрамы сыртқы ортадан немесе көршілес клеткалардан плазмалық мембранамен бөлініп тұрады. Барлық эукариоттық клеткалар екі негізгі компоненттерден тұрады: ядро және цитоплзама. Ядрода хроматин, ядрошық, ядролық қабық, нуклеоплазма және ядролық белокты қалдықтар кездеседі. Цитоплазмада органелла кездесетін гиалоплазмадан тұрады. Органелла бөлігі мембраналық құрылымнан тұрады: эндоплазматикалық ретикулум, Гольджи аппараты, лизосомалар, пероксисомалар, митохондриялар. Мембраналы емес органеллалар рибосомалар, клеткалық орталықтар, кірпікшелер, цитоқаңқа болып табылады. Сонымен қатар, гиалоплазмада  клеткалық кірінділер кездеседі (май тамшылары, пигментті гранулалар және т.б.).  Барлық компоненттер  жеке клеткаішілк қызметтер атқарады. Клетканың құрылысы мен қызметін қарастырытын ғылым цитология болып табылады.  Ол: жеке клеткалық құрылымды, оның қызметін, осы қызметті реттеу жолдарын, клетканың қоршаған ортаға бейімделуін, түрлі факторларға жауап беруін, патологиялық өзгерістерін зерттейді. 
Цитоплазма. 

Цитоплазма – қоршаған ортадан плазмолеммамен бөлінген, клеткалық компоненттер – органеллалардан тұратын гиалоплазмадан, сонымен қатар түрлі тұрақты емес кірінділерден тұрады.   
Гиалоплазма.

Гиалоплазма - цитоплазма матриксі. Гомогенді немесе электронды тығыздығы төмен түйіршікті зат түрінде кездеседі. Гиалоплазма түрлі биополимерлерден: белоктар, нуклеин қышқылдары, полисахаридтер және т.б. тұратын күрделі коллоидті жүйе болып табылады.   

Клетканың мембраналы және мембраналы емес органеллалары туралы түсінік.

Органеллалар – маңызды қызмет атқаратын, барлық клетканың микроқұрылымдары үшін міндетті компонент. 

Мембраналы және мембраналы емес органеллалар түрін ажыратамыз. Мембраналы органеллаларға эндоплазматикалық тор, митохондрия, лизосома, пероксисома жатады.
 Мембраналы емес органеллаларға рибосома, клеткалық орталық, цитоқаңқа және олардың элементтері жатады. 
Клетка мембраналарының құрылымдық-химиялық сипаттамасы.

Клеткалық мембраналарға митохондрияның, эндоплазматикалық тордың, Гольджи аппаратының, лизосоманың, пероксисоманың  плазмолеммасы, кариолеммасы, мембранасы жатады. Барлық мембраналардың табиғаты жұқа (6-10 нм) липопротеидті пластар болып табылады. Олардың негізгі химиялық компоненті липидтер (40%) және белоктар (60 %), сонымен қатар – көмірсулар (5-10 %).
Плазмолемма.

Плазмолемма – сыртқы клеткалық мембрана. Оның қалыңдығы – 10 нм. 

Плпзмолемманың сыртынан гликокаликс қаптап жатады. Оның қалыңдығы 3-4 нм. Оның құрамына перифериялық белоктар және көмірсулар, гликолипидтер және гликопротеидтер кіреді. Гликокаликс клеткалардың сыртқы ортамен байланысуына қатысады (рецепция, адсорбция). 

Дәріс 3 

Клетка органеллаларының құрылымдық-функционалды мінездемесі
Эндоплазмалық тор
Цитоплазманың мембраналарымен шектелген әр түрлі түтікшелер және қапшықтардан тұратын көлемді жүйені эндоплазмалық тор деп атайды. Түтікшелер мен қапшықтар бір-бірімен байланысып бүкіл цитоплазмаға жайылған күрделі үш жазықты торды жасайды. Әр түрлі клеткаларда эндоплазмалық тордың құрылысы мен даму деңгейі әр түрлі болатыны анықталады. Эндоплазмалық тор көп мөлшерде белок синтездейтін клеткаларда өте жақсы дамыған.

Эндоплазмалық тордың екі түрі болады: 1) түйіршікті (кедір-бұдырлы) – сыртқы мембранаға рибосомдар жабысып тұрады; 2) түйіршіксіз (тегіс) – рибосомдары болмайды.

Эндоплазмалық тор клеткада тасымалдау рөлін атқарады. Әр түрлі заттардың сыртқы ортадан клетка ішіне түсуін және органоидтардың бір-бірімен байланысуын қамтамасыз етеді. 
Түйіршікті эндоплазмалық тордың рибосомдарында белок синтезделеді. Синтезделген белок цитозольмен араласпай эндоплазмалық тордың қапшықтарында жиналып Гольджи аппаратына жөнелтеді. Синтезделген белок Гольджи аппаратының көмегімен сыртқа шығарылады.

Тегіс эндоплазмалық тор көбінесе бір-бірімен байланысып тұратын түтікшелерден тұрады (6 – сурет). Кейде тегіс эндоплазмалық тордың түтікшелері кедір-бұдырлы тордың қапшықтарымен жалғасып тұрады.

Түйіршіксіз эндоплазмалық тор бірнеше қызмет атқарады:

1) липидтер мен стериодты гормондарды синтездеу. Қанның құрамындағы липопротеидтер бауырдың тегіс эндоплазмалық торында өндіріледі; 

2) дәрі препараттарды уыттандыру (детоксикация);

3) гликогенді синтездеу (бауырда);

4) кальцийді жинап сақтау
Гольджи аппараты
Алғашқы рет «Гольджи аппараты» деп аталатын органоидты 1898 жылы мишықтың Пуркинье клеткаларынан тауып ашқан итальян ғалымы Камилло Гольджи. Гольджи аппаратын «ішкі тор тәрізді аппарат» деп те атайды. Бұл зерттеулердің бағасын көп жылдар өткеннен кейін ғалымдар қоғамы түсініп, оның авторына Нобель премиясы берілді. Гольджи аппаратының түрлі клеткаларда орналасуы әр уақытта ұқсас болып келеді. Көбінесе ол ядроның маңайында орналасып клетка орталығын қоршап тұрады. Кейбір клеткаларда Гольджи аппараты ядроның астында да орналасуы мүмкін. Электронды микроскоп арқылы зерттеулер бойынша Гольджи аппараты үш компоненттен тұрады.

1. Қатар орналасқан жазық мембраналардан тұратын қатырмаланған қапшықтар (цистерналар) жүйесі. Мұндай көршілес қатар жатқан қапшықтардың ара қашықтығы 140-150 А. Әр қапшықтың ішкі қуысының ені 90 А, ал мембраналардың қалыңдығы 70-80 А.

2. Екінші компонент – белок секретін эндоплазмалық тордан тасымалдайтын диаметрі 300-500 А болатын көпіршіктер.

3. Үшінші компонент – диаметрі 0,2-0,3 мкм болатын ірі вакуольдер.


Гольджи аппаратының қызметі: 1) эндоплазмалық торда өндірілетін секреттерді қалыптастыру және сыртқа шығару;  2) көмірсулар синтезіне қатысу және көмірсуларды полипептид тізбектеріне жалғастыру; 3) лизосомдар құрастыруға қатысу; 4) сперматозоидта Гольджи аппаратынан акросом қалыптасады.


Өсімдіктер және омыртқасыздардың клеткаларында Гольджи аппараты диффузды (бытыраңқы) түрде клеткада жайылып жатады.


Гольджи аппаратының мұндай түрін диктиосом деп атайды. Диктиосом жазық қапшықтардан (цистерналар) және олардың шеттерінде орналасқан майда көпіршіктерде қалыптасады, одан кейін ірі вакуольдерге түседі. Жетілген секреті бар ірі вакуольдер клетканың шетіне қарай қозғалады (орнығады), оның мембранасы плазмалеммамен қосылып кетеді де, секрет сыртқа шығады.
Лизосомдар
Лизосом – мембраналы органоид, клеткалардың барлық түрінде дерлік кездеседі. Олардың саны клетканың түріне және оның атқаратын қызметіне байланысты. Кәдімгі клеткаларда лизосомдар маңызды асқорыту қызметін атқарады. Олар клетка бойындағы және сырттан келетін кейбір заттарды ыдыратумен айналысады. Лизосомдағы асқорыту процесінде ферменттер сыртқы цитоплазмалық матриксіне шықпайды. Бірақ, клетканың өлуі жақындағанда, не болмаса ол өлгенде, лизосомдар өзінің ферментін  қоршап тұрған цитоплазмаға тез  босатады, соның арқасында өлген клетка ғана емес, тіпті оның айналасы да қорытылады. Сондықтан, клеткалар және ұлпаларда организм өлгеннен кейін басталатын аутолиз деп аталатын терең өзгерістерге, лизосомдардың ферменттерінің белгілі дәрежеде жауапкершілігі болады.

Лизосомдарды алғашқы рет 1955 жылы дифференциалды центрифугалау әдісін қолданып де Дюв тауып ашты. Атжалман бауырындағы макросом фракциясында митохондриядан өзгеше ұсақтау субфракция байқалған, оның құрамында көптеген гидролитикалық ферменттер (гидролазалар) табылған:  қышқыл фосфатаза, рибонуклеаза, дезоксирибонуклеаза, катепсин, - глюкуронидаза, сульфатаза және т.б. Новиков (1955) электронды микроскоппен зерртей отырып, ферменттер арнайы денешіктерде (0,2-0,4 мкм) топтасатынын және сол денешіктер әрқашанда бір қабатты мембранамен қапталатынын көрсеткен. Осы мембрана гидролазалардың цитоплазмаға шығуын және клетканың құрамына әсер етуін шектейді.

Лизосомдардың бірнеше түрі болады .

1. Біріншілік лизосомдар (протолизосом) -  мембранамен қапталған, құрамы біркелкі көпіршіктер, Гольджи аппараты жанында шоғырласады. Біріншілік лизосомдардың пайда болуы секретті түйіршіктердің пайда болуына ұқсайды. Ферменттің синтезделуі түйіршікті эндоплазмалық тордың рибосомдарында орындалады, ал қалыптасу процесі гольджи аппаратында өтеді.

2. Екіншілік лизосомдар фагоцитоз процесіне байланысты, немесе аутолиз нәтижесінде біріншілік түрінен пайда болады.

Фагоцитоз есебінен клетканың цитоплазмасында фагосомдар – вакуольдер пайда болады. Фагосомдар жұтылып алынған заттардан және сырттан қоршап тұрған плазматикалық мембрананың фрагментінен тұрады.  Осы фагосомдар біріншілік лизосомдармен бірігіп фаголизосомдарды құрастырады. Гидролазалар әсерімен оның ішіндегі макромолекулалар мономерге айналуынша ыдыратылады, кейінірек оларды клетка пайдаланады. 


Аутолиз процесі нәтижесінде екіншілік лизосомдардың басқаша түрі аутолизосомдар  (цитолизосомдар) пайда болады. Қартайған органоидтер өле бастайды, олар лизосомдармен қорытылады.


Лизосомдарға түскен әрбір зат түгелдей ыдыратыла бермейді. Олай болғанда қалдық денешіктер, не болмаса телолизосомдар пайда болады, олар немесе клеткадан шығарылады, немесе клетка өлгенше оның ішінде қалады (Мысалы нерв клеткасындағы қартаю көрсеткіші липофусцин пигменті).
Митохондриялар
Митохондриялар – барлық эукариот-клеткаларының құрамында болады. Митохондрияны басқаша хондриосом, хондриом, хондриоконт деп те атайды. Әр түрлі клеткаларда митохондрияның пішіні әр түрлі болып келеді. Олар кейде түйіршек тәріздес, кейде таяқша, л кейде жіпше тәріздес те болады.


Митохондрия көлемі жағынан да біркелкі болмайды. Егер митохондрияның жуандығы тұрақты болса, оның ұзындығы едәуір өзгеріп тұруы мүмкін. Ол макисмальды 7 мкм болса, ал минимальды 1-2 мкм болуы мүмкін. Бір клеткада орналасқан митохондриялар өзінің көлемін оп-оңай өгертіп тұра алады. Митохондриялардың саны клетканың дифференциация деңгейімен және функциональды белсенділігімен тура байланысты. Жас клеткалардың митохондрияларының саны қартайған клеткаларға қарағанда анағұрлым артық болады. Митохондрияның құрамында клетканың тыныс алуына қажетті фермент тізбектері болады. Митохондрияда органикалық  субстраттардың тотығуы және АДФ фосфорлануы нәтижесінде АТФ синтезделеді, сондықтан да митохондрияны клетканың күш беретін станциясы деп атайды. Бұл процесс тотығу-фосфорлану процесі деп аталады.


Электронды микроскоп арқылы зерттеулер митохондрияның нәзік құрылысын толық анықтады. Митохондрия екі мембранамен қоршалған (ішкі және сыртқы). Митохондрияның сыртқы және ішкі қуысы болады. Сыртқы қуысы екі мембрананың арасындағы қуыс. Ішкі қуысында матрикс деген зат болады.


Сыртқы мембрана заттардың митохондрияның ішіне енуін және шығуын реттейді. Ішкі мембрана күрделі өсінділер-кристаларды жасайды. Әр түрлі клеткаларда кристалардың орналасуы және құрылысы әр түрлі болуы мүмкін (13-сурет).


Митохондрияның ішкі мембранасының ішкі бетінде өте ұсақ (диаметрі 90 А) саңырауқұлақ тәрізді денешіктер орналасады. денешіктердің құрамында тотығу және фосфорлау процесіне қатысатын АТФ-аза ферменті болады.


Митохондрияның сыртқы қуысында киназа ферменттер және май қышқылдпрдың алмасуын реттейтін ферменттер орналасады.


Митохондрияның матриксінде ДНҚ, РНҚ, рибосомдар, нуклеотидтер, аминоқышқылдар, ферменттер т.б. заттар бар. Митохондрияның ДНҚ-асы баетриялардың ДНҚ-сына ұқсас. Рибосомдар да солай, бактерияның 70 s рибосомдарындай болады.


Сондықтан да митохондрияны жартылай автономиясы бар органоид деп атайды.
Пластидтер
Пластидетр тек өсімдік клеткаларында кездесетін органоид. Пластидтерде көмірсулардың біріншілік және екіншілік биосинтезі өтеді. Пластидтер үш түрге бөлінеді (16-сурет).


1. Лейкопластар - түссіз пластидтер, өсімдіктердің түссіз бөлімдерінде кездеседі. Лейкопластар арасында жиі кездесетін түрі – амилопласт. Амилопласта крахмал синтезделінеді және жинақталады.


Аминопластар вегетативті органдардың эпидермис клеткаларында, жемістерде және дәндерде кездеседі.


2. Хромопластар - сары, қызғылт-сары, қызыл, қоңыр түсті органоидтар. Олардың түсі құрамындағы пигменттермен (керотин, ксантофилл) байланысты. Гүлдер мен жемістердің түсі құрамындағы пигменттерге байланысты. Хромопластар каратиноидтардың қоры болып саналады.


3. Хлоропластар -  жасыл пластидтер. Олардың құрамында хлорофилл және  ксантофилл пигменттері бар. Хлоропласт хлорофилл арқылы күн сәулесінің жарық энергиясын пайдалана отырып бейорганикалық заттардан органикалық заттар синтездейді. Бұл процесті фотосинтез деп атайды. Фотосинтез реакциясын былайша көрсетуге болады:
6CO2 + 6 H2O = C6H12O6 + 6 O2
Барлық пластидтер бір-бірімен генетикалық байланысты болып, бір түрден екінші түрге ауысып отырады. Жоғарғы өсімдіктердің ұрық және меристема клеткаларында пластидтер екі қабығы бар түссіз пропластид түрінде кезедеседі. Пропластидтер даму барысында пластидтердің үш түрін бере алады.

Хлоропласт құрылысы жағынан пластидтердің ең күрделі түрі болып саналады. Хлоропласт сыртынан екі мембранамен қапталған. Ішкі мембрана матрикстің ішіне көмкеріліп ламелла деген құрылыстарды жасайды. Строманың ламеллалары жалпақ қапшықтар тәрізді: олар хлоропластардың ішкі мембранасымен тығыз байланысып, бір-біріне параллель орналасады.

Жалпақ, жабық мембраналы қапшықтар – тилакоидтар бірінің үстіне бірі орналасып, граналар түзеді. Бір гранада 50-ге дейін тилакоидтар бар. Хлоропластың барлық граналары өзара мембраналар арқылы байланысқан. Хлорофилл осы граналарда шоғырланғандықтан мұнда фотосинтез процесі жүреді.

Хлоропластардың матриксында нуклеин қышқылдары (ДНҚ, РНҚ), рибосомдар орналасады және крахмал, липид түйіршіктері кездеседі.

Лейкопласта тилакоид жүйесі нашар дамыған. Хромопласт лейкопластан өз бойына каратиноидтарды жинап пайда болуы мүмкін. Басқа жағдайда хлорофиллін жоғалтқан хлоропластан да қалыптасады. Сондықтан да хлоропластар құрылысы жағынан әр түрлі болып келеді.

Пластидтер бөлініп көбейеді.
Клетка қосындылары
Зат алмасу процесінде клеткада жаңадан пайда болып және жойылып отыратын уақытша құрылыстарды клетка қосындылары деп атаймыз. Өзінің құрылысы және химиялық құрамы жағынан клетка қосындылары әр түрлі болып келеді.

Клетка қосындыларын жіктеу (классификация).

Қосындылар

                                                                                        

қоректік                                       секретті                           пигментті

көмірсулар                                                                 меланин     липофусцин

(гликоген)                                                                                                                

                       Белок

                                   Майлар

Қоректік (трофикалық) қосындыларда жиналатын қоректік заттарды клетка өз физиологиялық қалпына қарай пайдаланып отырады.

Гликоген – бауырда және аз мөлшерде бұлшық етте жиналады.

Белоктар бауыр клеткаларында, дәннің эндоспермінде және амфибия бластомерінің сарыуызында жиналады.

Майлар – май ұлпасының адипоцит клеткаларында және кейде бауыр клеткаларында жиналады.

Секретті қосындылар бездерде көп болады. Мысалы, ұйқы бездегі зимоген түйіршіктері. Зимоген түйіршіктерінің құрамында: трипсиноген, химотрипсиноген А, рибонуклеаза, амилаза, химотрипсиноген В, прокарбоксипептидаза В,А, дезоксикарбоксилаза бар.

Меланин – қара-қоңыр пигмент теріде жиналады. Негрлерде көп болады. Көздің түсі де сол пигментке байланысты.

Липофусцин – сары-қоңыр пигмент, құрамында липид бар. Жүректің бұлшық етінде нерв және бауыр клеткаларында жиналады. Липофусцинды кейде қартаю процесімен байланыстырады, себебі клеткада жиналған липофусцин клеткамен ыдыратылады да, сыртқа шықпайды. Сондықтан кәрі клеткаларда жиналады.

Дәріс 4
Клетка ядросының құрылымы мен химиясы

Ядро клеткадағы ең маңызды органоид. Ядрода геном орналасады және синтез процестерін реттейтін макромолекулалар, (информациялық РНҚ,  тасымалдаушы РНҚ, рибосомды РНҚ) қалыптасады. Көбінесе ядро домалақ немесе жұмыртқа тәрізді болады. Бірақ, ядро пішіні кейде таяқша тәрізді немесе сегменттелген (бөлшектенген). Ядроның көлемі әр түрлі клеткаларда әр түрлі болады. (1 мкм – қарапайымдыларда, 1 мм кейбір балықтардың жұмыртқаларында) әдетте клеткада бір ядро болады. Бірақ та көп ядролы клеткалардың мысалы бар.

Интерфаза кезінде клетканың ядросы: ядро қабықшасынан (кариолемма), ядро шырынынан (кариоплазма), ядрошықтан, хроматиннен тұрады. Ядро қабықшасы ядроны цитоплазмадан бөледі. Электронды микроскоп арқылы ядро қабықшасы екі мембранадан (ішкі және сыртқы) құралғаны әрі осы екі мембрананың арасында қоймалжың затқа толы жұқа кеңістіктің бары байқалады. Бұл кеңістікті мембранааралық кеңістік немесе перинуклеар кеңістігі деп атайды (25-сурет).

Ядро қабықшасында көптеген поралар (тесіктер) болады, олар арқылы ядродан цитоплазмаға және керісінше белоктар, көмірсулар, майлар, нуклеин қышқылдары, су және әр түрлі иондар өтеді, яғни ядро мен цитоплазманың арасында үздіксіз зат алмасу процестері жүріп жатады. Ядро қабықшасы – барлық эукариот клеткаларының ядроларында міндетті түрде болатын құрылым.

Ядро шырыны – ядро қабықшасының ішіндегі және ядроның барлық қуысын толтырып тұратын қоймалжың зат. Оның құрамында белоктар, нуклеин қышқылдары мен көмірсулар болады.

Ядрошық – домалақ келген тығыз денешік, оның мөлшері 1-2 мкм-ден 10 мкм-ге дейін және одан да көбірек шамаға өзгеруі мүмкін. Ядрошықтың құрамында РНҚ және  белок болады. Ядрошықта 70% цитоплазмалық РНҚ және 30% ядролық РНҚ синтезделеді.

Хроматин – нуклеопротеид жіпшелерінен тұрады. Интерфазалық ядрода хромосомдар тығыз денешік түрін жоғалтып босаңқы хроматин түріне айналады. Хроматиннің екі түрі бар: гетерохроматин және эухроматин. Гетерохроматин дегеніміз хромосомның тығыз бөліктері, ядролық-бояуларымен жақсы боялатындықтан жарық микроскоп арқылы жақсы көрінеді. Эухроматин (шашыраңқы) – хромосомның босаңқы бөлімдері. Мұнда синтетикалық процестердің күшті жүретіні байқалған. РНҚ – синтезі азайғанда хроматиндер тығыздалып гетерохроматинге айналады. Митоз уақытында хроматиндер тығыздалып хромосомға айналғанда ешқандай синтез процесі жүрмейді.

Дәріс 5

Клеткалық цикл. Соматикалық және жыныс клеткаларының бөлінуі.

Көбею тірі организмдерге тән қасиет. Прокариот клеткалары күрделі аппарат құрмай-ақ тең бөлінеді. Эукариот клеткалары митоз және амитоз жолдары арқылы көбейеді. Клетканың екі бөліну аралығын клетка циклы деп атайды. Клетка циклы төрт кезеңнен тұрады: митоз (М), синтездің алды (G1), синтез  (S), синтездің соңы  (G2), G1,   S, G2 кезеңдерін интерфаза деп атаймыз. Әр түрлі организмдерде клетка циклының ұзақтығы әр түрлі болып келеді. Мысалы тышқанның ішек эпителиясындағы клетка циклы, 18 сағат болса, ал қасаң қабықша эпителиясында 72 сағат. Митоз 4 фазаға бөлінеді: профаза, анафаза, телофаза, метафаза.

Профаза – хромосомдар спиральданып, жуандап қысқарады. Бұл жағдайда хромосомдар микроскоп арқылы жақсы көріне бастайды. Ядрошық жойылады. Центриольдер екі еселеніп қарама-қарсы клетка полюстарына қарай қозғалады. Екі полюстегі центриольдердің аралығында бөліну үршігі түзіледі. Ядро қабығы жойылады.

Метафаза -  хромосомдар клетканың экватор аймағына келіп бір жазықтыққа орналасып метафаза пластинкасын құрады. Әр хромосомның центромер аймағында бір ұршық жіпшесі жапсырылып (бекітіліп) тұрады. Метафазаның соңында сіңлілі хромосомдар (интерфаза кезінде ДНҚ-лары екі еселеніп пайда болған хроматидтер) бір-бірінен ажыратыла бастайды. Хроматидтер бір-бірімен тек центромер аймағында байланысып тұрады.

Анафаза – митоздың ең қысқа кезеңі. Бұл кезеңде сіңлілі хромосомдар бір-бірінен түгел айырылып қарама-қарсы полюстерге жылжиды. Хромосомдардың полюске жылжуына центромер бөлімі ықпал етеді.

Телофаза  - телофазаның бастапқы кезеңінде хромосомдар полюстерге толық жетіп, олардың жылжуы тоқталады. Хромосомдар бастапқы дұрыс пішінін жоғалтып, ширатылып барып ұзын жіпшелерге айналады. Сонымен хромосомдар интерфаза хромосомдарының қалпына келе бастайды. Телофазада ядрошық және ядро қабықшасы пайда болады. Бұл кезеңде клеткада ядрошық аймағында РНҚ және белоктардың мөлшері көбейеді. Митоз ұршығы жойылып, клетка денесі бөлінеді. Митоз өсімдік және жануарлар клеткаларында ұқсас өтеді. Бірақ бірнеше айырмашылығы бар: 1) өсімдіктерде центриоль болмайды; 2) клетка денесінің бөлінуі (цитотомия) өсімдіктерде экватор аймағында қалыптасатын жаңа қабат арқылы болады, ал жануарлар клеткасы үзбе арқылы бөлінеді.

Көбінесе митоздың ұзақтылығы өсімдіктерде 2-3 сағат, жануарларда 30-60 минут болады. Митоз фазаларының ұзақтылығы:

   профаза 2-270 мин.

   метафаза 0,3-175 мин.

   анафаза 0,3-122 мин.

   телофаза 1,5-400 мин.

Амитоз – амитоз жай, тура бөліну. Күрделі митозбен салыстырғанда амитозда ахроматин ұршығы және хромосом қалыптаспайды. Аналық клетка ұзарып, ортасында жіңішкеріп үзбе арқылы бөлінеді. Амитоз жолында кейде ядро бөлініп цитоплазма бөлінбейді. Сол жағдайда екі және көп ядролы клетка пайда болады. Амитоз жолымен пайда болған клеткалар кәдімгі мейоз жолымен бөліне алмайды да, соңында өледі. Амитозды сүтқоректілердің уақытша пайда болатын ұрық қабықшаларында кездестіруге болады. Ал, инфузорияның макронуклеусының бөлінуі сырттан қарағанда амитозға ұқсаса да, бір ерекше бөліну түрі болып саналады. Қазіргі көзқарас бойынша ол митоздың өгеруінен пайда болған клетка бөліну түрі (26-сурет).

Дәріс 6 

Эпителиалды ұлпалардың құрылысы мен классификациясы. Жабынды эпителий.
Эпителий деген сөз «эпи» (үстінде) «тели» емізікше деген сөзден пайда болған. Рюши деген ғалым терінің үстінен қаптайтын солай атаған. Эпителий ұлпалары денені сыртынан қаптайды, шырышты және серозды қабықшаларды ішінен астарлап жатады және безедерді құрайды. Эпителий екі үлкен топқа бөлінеді: жабынды және бездік.

Жабынды эпителийді шекаралық деп атайды, себебі ол организмнің ішкі ортасын сыртқы ортадан қоршап тұрады. Сонымен бірге эпителий организммен сыртқы ортаның арасындағы зат алмасуына қатысады.

Бездік эпителий секреттерді бөледі.

Эпителий ұлпасы эпителиоцит клеткаларынан тұрады.

Эпителий ұлпаларының мынадай белгілері бар:

1. Эпителий – шекаралық ұлпа, организмнің ішкі ортасын сыртқы ортадан бөліп тұрады. Дененің сыртында жабынды эпителий болады. Ішек, асқазан, бүйрек, жатырдың қуыстары, перикардиалық, плевралық және құрсақ қуыстары эпителийімен астарланған.

2. Эпителий клеткалары біртұтас қабаттарды құрап дәнекер ұлпаларын сыртынан берік қаптап тұрады.

3. Эпителийде клеткааралық зат өте аз, немесе болмайды. Сондықтан клеткалар бір-біріне өте тығыз орналасады.

4. Эпителий сыртқы ортадан басқа ұлпаларды сақтап, өзі жиі зақымданады. Сондықтан эволюция барысында эпителийдің регенерациялық қасиеті күшее түскен. Регенерация клеткалардың тез көбеюімен қамтамасыз етіледі. Бірақ безді эпителийдің клеткалар тез көбеймейді.

5. Эпителий клеткалары – полярлық клеткалар. Клеткалардың екі полюсі: апикальді мен базальді құрылыс және қызмет жағынан бірдей болмайды. Мысалы ішектің эпителиоциттері апикальді жағында микробүрлер бар. Сонымен бірге органоидтар да клеткада біркелкі орналаспайды. Гольджи аппараты апикальді жағында, түйіршікті эндоплазмалық тор базальді жағында. Клетканың полярлығы сыртқы және ішкі ортаның бірдей еместігіне байланысты. Мысалы, эпителийдің сыртқы бетінде мүйізді қабат қалыптасады. Омыртқасыз жануарларда кутикула, хитин, бақалшақ пайда болады. Эпителийдің секреттері апикальді жағына қарай бөлініп, сондай арнаулы құбылыстарды жасайды. 

6. Эпителий әрқашан базальді мембранада жатады. Базальді мембрана дегеніміз клеткааралық зат, эпителийді және оның астындағы дәнекер ұлпасын бір-бірінен бөліп тұрады. Эпителийдің қоректенуі базальді мембрана арқылы болады, диффузды түрде. Қантамырлар және лимфатамырлар эпителийде болмайды. Кейбір заттар эпителий арқылы дәнекер ұлпаға сыртқы ортадан келеді.

Эпителийдің жіктелуі


Эпителий ұлпаларға көптеген клетка типтері жатады. Эпителийді бірнеше тұрғыда жіктеуге болады: құрылысына қарай, қызметіне, тегіне, орналасқан жеріне қарай, жаңару қабілетіне қарай.

Морфологиялық жіктеу


                 бір қабатты                                                        көп қабатты

бірқатарлы          көп қатарлы          мүйізденетін    мүйізделмейтін  ауыспалы        

                             призма тәрізді

жалпақ    кубтәрізді    призматәрізді

Жабынды эпителий


Омыртқасыздарда жабынды эпителий әдетте бір қабатты болады, ал омыртқалыларда әрқашан көп қабатты.


Көбқабатты эпителий терінің сыртқы қабатын эпидермисін жасайды, ауыз қуысын, өңеш, тік ішекті астарлайды. Тек қана тері эпидермисі мүйізденеді, ал басқа жердегі көпқабатты эпителиймүйізленбейді немесе аз мүйізденеді.


Мүйізденетін көп қабатты эпителийде базальды мембранада жатады. Ең бірінші базальді мембрананың үстіндегі қабатын базальді қабат деп атайды. Ол бір қатарда жатқан цилиндр тәрізді клеткалардан тұрады. Олардың цитоплазмасында көптеген бос рибосомалар орналасады және жіңішке диаметрлі 6-7 нм жіпшілер – прототонофибрилдер (тонофиламенттер) митохондриялар көп емес, және Гольджи аппараты ядроның үстіңгі жағында жатады. Клеткалардың астыңғы базалді жағында плазмалық мембрана саусақ тәрізді өсінділер болады. Сол өсінділер арқылы клетка қабаттары базалды мембранаға бекінеді. Кейбір өсінділер ұшында гемидесмосомдар орналасады. Базальді клеткалар арасында клеткааралық қуыстар болады. Базальді клеткалардың бүйір жағындағы микротүтікшелер сол қуысқа қарап тұрады. Базальді клеткалар базалді мембрана арқылы қорек заттарды астында жатқан дәнекер ұлпадан сорып алып отырады. Базальді қабаттың клеткалары қарқынды бөлініп, жаңа клеткалар эпителийдің үстіңгі қабаттарына жылжып тұрады. Бірақ клеткалардың шағын бөлігі сол базалді қабатта қалады. Бұл камибиалды клеткалар эпителийдің жаңаруын қамтамасыз етіп тұрады. Көбқабатты эпителийдің клеткалары бір-бірімен десмосом арқылы байланысып тұрады. Десмосом екі тығыз түйме секілді дисктер тұрады. Цитоплазма жағынан дисктерге прототонофибрилдер бекінеді. Екі дисктің арасында клеткааралық зат жатады. Екі көршілес клеткалардың плазмалеммалары сол десмосом арқылы берік қосылып тұрады. Базальді клеткалар базальді мембранаға жартылай десмосом, немесе гемидесмосом арқылы бекінеді. Гемидосмосом бір дисктен тұрады. Цитоплазма жағынан сол дискке протонофибрилдерде қосылып тұрады. Базальді қабаттың үстіңгі жағында тікенекті қабат орналасады. Ол қабатта 4-8 қатар клеткалар бар. Әр клеткада қанат тәрізді өсінділері болады. Бір клетканың өсінділері басқа клетканың өсінділерінің арасында орналасады. Тікенекті клеткаларда барлық кәдімгі органоидтар кездеседі, және көптеген прототонофибрилдер бар. Базальді мен тікенекті қабатты - өсуші қабат деп атайды. Себебі тікенекті клеткаларда митоз жолымен бөліне алады, бірақ қарқынды емес. Тікенекті қабаттың үстінде түйіршікті қабат орналасады. Ол 3-4 қатар жалпақ клеткалардан тұрады. Клеткалар десмосом арқылы байланысып тұрады. Ядролар тығыз, пикнозға ұшыраған. Цитоплазмада прототонофибрилдер шоқтары клетка ұзынынан жатады және көптеген кератогиолин түйіршіктері орналасады. Кератогиалин күрделі зат, құрамында белок, РНҚ, фосфолигидтер мукополисахаридтер бар.


Түйіршікті қабаттың үстінде жылтыр қабат ораналасады. Жылтыр қабат 1-2 қатар өте жалпақ клеткалардан тұрады. Клетканың ішінде элендин деген зат болады. Бұл қабаттың клеткаларында органоидтар кездеспейді.


Ең үстіңгі қабат мұйізді қабат деп атайды. Ол қабат көптеген мүйізденген қабыршақтардан немесе өлген клеткалардан тұрады. Қабыршақтардың іші α-кератин фибрилдері болады. Фибрил арасында аморфты γ-кератин орналасады. Бірақ гистологиялық препарат жасаған кезде кератиндер еріп кетеді, сонда мүйізді клеткалар ішінде тек бос қуыс қалады. 

Дәріс 7 
Бездік эпителий

Ең ертеде дамыған эпителий ішек және тері эпителийі болып саналады. 

Жоғары сатыдағы жануарларда олар тосқауылдық, сорғыштық, бездік шығарушы осмос реттейтін қызметтер атқарады. 

Без эпителийі метаболизм процесінде пайда болған секреттерді сыртқы ортаға шығарып отырады. Ерекше секрет ретінде гормондарды айтуға болады. 


Эпителий организм бездерінің негізгі массасын құрайды. Бездегі эпителиальдық клеткалардың қызметі – организм тіршілігіне қажет заттарды клеткаларда түзіп, олардан бөліп шығару. Бездер организмде секрет бөлу қызметін атқарады. Олардың көпшілігі қалыптасқан жеке органдар. Басқалары органдардың бөлігі болып саналады. Бездер экзокриндік және эндокриндік болып бөлінеді. Экзокриндік бездер секрет түзуші немесе бездік бөлімі мен шығарушы өзектен тұрады. Экзокриндік бездердің жіктелуі осы бөлімдерінің құрылысына негізделген. Эндокриндік бездер тікелей қанға түсетін гормондарды бөледі. Эндокриндік бездер бездік клеткалардан тұрадыжәне олардың шығару өзектері болмайды. Бұларға жататындар гипофиз, эпифиз, қалқанша және қалқанша маңы бездері, бүйрек үсті бездер, ұйқы безінің Лангерганс аралшықтары т.б. жатады. Осылардың бәрі организмнің эндокриндік жүйесін құрайды. Экзокриндік бездер сыртқы ортаға, яғни эпителиймен астарланған органдардың қуыстарына немесе терінің бетіне шығарылатын секреттер бөледі. 


Бездердің қызмет ететін ұлпаларының ең негізгісі – эпителий ұлпасы. Безлдер екіге бөлінеді: бір клеткалы және көп клеткалы. Бір  келткалы бездердің пішіні де, орналасуы да әртүрлі болып келеді. Эпителиальдік клеткалардың ішінде орналасса, онда эндоэпителиальдік бездер деп аталады. Өзінің секрет бөлуіне байланысты да ажыратылады: қанға немесе бос кеңістікке. Сонымен қатар белоктық, мукополисахаридтік және басқа да секреттер бөліп шығаруына байланысты қарай бөлінеді. 


Көп клеткалы бездерде 2 түрлі клетка болады: секреторлы, секретті сыртқа шығаратын клеткалары. Осы клеткалардың құрылымы мен функциясы әртүрлі болып келеді. Біріншісі сол безге тән спицификалық секрет бөледі. Екіншісі секрет өтетін каналдардың құрамын құрайды. Безді клеткалар кейде сүзгіш және механикалық қасиетімен қатар секреторлық функциясында атқарады. 

Дәріс 8 

Қан
     Қан мен лимфа мезенхимадан пайда болатын ерекше артық ұлпалар. Олар клеткалар мен плазмадан тұрады. Қанның негізгі қызметтері:

1. Тасымалдаушы – оттегіні өкпеден ұлпаларға, көмір қышқыл газды ұлпалардан өкпеге апарады. Ол тыныс алу қызметі; қоректі заттарды тасымалдау – оны трофикалық қызметідеп атайды және гормондар мен ферменттерді өндіретін жерден (бездерден) басқа мүшелерге жеткізу.

2. Гемеостатикалық – ішкі ортаның тұрақтылығын сақтау.

3. Қорғаныс – фагоцитоз, гуморальді және клеткалық иммунитет.

Плазма – сұйық зат, 90-93 % судан, 7-10% құрғақ заттан тұрады. Оның ішінде 6,6-8,5% белоктар, 1,5-3,5% органикалық және минеральді заттар.

Клеткалық элементтері: эритроциттер, лекоциттер, қан пластинкалары (тромбоциттер).

Эритроциттер. Бөліне алмайтын, ядросыз клеткалар. Саны 1 мкм қанда: ер адамдарда 3,9-5,5 млн, әйелдерде 3,7-4,9 млн. Негізгі қызметі – тыныс алу. Эритроциттер пішіні – екі жағында ойысы бар диск, диаметрі 7-7,9 мкм.

Эритроцит құрамында 66% су, 33% гемоглобин – пигменті. Сонымен бірге эритроцитте басқа белоктар, ферменттер және липидтер болады. Эритроциттер гемоглобин арқылы оттегіні тасымалдайды.

Лейкоциттер. Ересек адамның қанында саны 3800-9000 болады. Лейкоциттің санының көбеюін – лейкоцитоз, ал азаюын – лейкопения деп атайды. Барлық лейкоцитерде ядролары болады, және олар қозғала алады.

Лейкоциттер екі түрге бөлінеді: түйіршікті және түйіршіксіз. Түйіршікті лейкоциттерде ядро бөлшектеніп (сигменттеліп) тұрады, цитоплазмада түйіршіктер бар. Түйіршіксіз лейкоциттерінде ядросы бір тұтас сегменттелмеген болады, цитоплазмасында гранулалар болмайды.

Түйіршікті лейкоциттер үш түрге бөлінеді: нейтрофиллдер (ақпен боялады), эозинофиллдер (қызыл эозинмен боялады), базофиллдер (көк негізгі бояулармен боялады). Барлық түйіршікті лейкоциттер фагоцитозға қабілетті.


Нейтрофиллдер. 65-75%, диаметрі 9-12 мкм, ядролар 2-5 сегменттелген, цитоплазмасында екі түрлі түйіршіктер болады, арнайы – екінші керекті гранулдар, арнайы емес – бірінші керекті гранулдар, олар – лизосомдар қызметі – қорғанышты фагоцитоз.


Эозинофилдер. 1-5%, диаметрі 12-14, ядро – 2 сегмент, қызыл гранулдар эозинофилді, аллергия реакциясына қатысады. 


Базофиллдер.  0-1%, көк гранулдарында гепарин, гистамин.


Лимфоциттер. 20-35 %. Кіші – 4,5-5 мкм, орта 7-10 мкм, үлкен 10 мкм деп ядросы домалап, немесе бұршақ тәрізді.


Т лимфоциттер. Тимуста синтезеделеді. Лимфа түйіні мен көк бауырда Т-киллерға айналады (клетка - өлтіргіштерге). Т-хелпер мен Т-супрессорлар гуморальді иммунитетті реттейді.


В лимфоциттер. Гуморальді иммунитет организмге антигендер түскенде пайда болады. Антиденелер антигендерді заласыздандырады. Сүйектің қызыл кемігінде падй болады.


Моноциттер.  Лейкоциттерден 6-8% құрайды. Ірі 18-20 мкм. Ядролары бұршақ тәрізді Фагоциттер-макрофаг. Бактериаларды, клеткалардың қалдығын, антигендерді фагоцитоздайды.


Тромбоциттер. Қан пластинкалары 1 мкм қанда 200-300 мың. Бұл ядросыз цитоплазманың бөліктері. Мегакариоциттерден пайда болады. Қанның ұюын қамтамасыз етеді.

1. Барлық ішкі ортаның ұлпаларының ерекшелігі – клеткааралық заттың жақсы дамуы. Сондықтан клеткалар бір-біріне алыс орналасады, ал эпителийде керісінше бір-біріне жақын тұрады.

2. Ішкі ортаның клеткаларында полярлық болмайды.

3. Үшінші ерекшелігі организмнің ішінде орналасуы.


В.Г.Елисеев жіктеуі бойынша: 

Ішкі орта ұлпалары


                                              

қан, лимфа                                                                                    дәнекер ұлпа


                                        нағыз дәнекер ұлпа       шеміршек ұлпа    сүйек ұлпасы

талшықты                                                       арнауыл қасиеті бар ұлпалар


борпылдақ дәнекер ұлпа    тығыз дәнекер ұлпа             ретикулалы

                                                                                                 майлы

                                                                                               шырышты

                                                                                                пигментті

қалыптаспаған                                  қалыптасқан

(дермалық торлы                              (сіңірлер байланысы)

        қабаты)


Ішкі орта ұлпалары 4 негізгі қызмет атқарады:

1. трофикалық

2. тірек

3. қорғаныш

4. орынбасушылық

Дәріс 9 

Гемопоэз

Қанның дамуын гемопоэз дейді. Гемопоэздің екі түрін ажыратады: эмбриондық және постэмбриондық. Эмбриондық гемопоэз қан мен ұлпаның эмбриондық кезеңіндегі түзілуі, ал постэмбриондық гемопоэз қанның физиологиялық регенерация. Эритроцит – тердің түзілуін – эритропоэз, гранулоциттердің түзілуін – гранулопоэз, тромбоциттердің түзілуін – тромбоцитопоэз, моноциттердің түзілуін – моноцитопоэз, лимфоциттердің түзілуін – лимфоцитопоэз деп атайды. 

Эмбриондарда қан бастапқы кезде сары уыз қапшығының қабырғасында түзіледі, кейін бауырда, сүйек майында, лимфа түзуші органдарда жасалады. Қанның барлық клеткалары мезенхиманың клеткаларынан пайда болады. Эмбриондық қан жасалу кезінде қанның түзілуімен бірге тамырлар жүйесінің қалыптасуы жүреді. Қан жасалудың ең ерте гемопоэз ұрықтан тыс болады. Мезобласта қан аралшықтары пайда болады. Қан аралшықтары қосылып тамырлар торын құрайды.


Адам ұрығында бағана клеткаларының қай кезеңде пайда болатоыны жайында деректер жоқ. Ал тышқандарда 7-9 күндері пайда болады. Әрі қарай бірінші эритробластар, бірінші лейкоциттер пайда болады. 


Эритроциттредің түзілуі гемоцитобластарда гемоглобиннің жиналуынан басталады. Ересек адамдарда қанның пішіндік элементтері арнаулы қан жасаушы мүшелерде түзіледі. Олардың біразы – көк бауыр, жілік майында түзіледі. Ал лимфоциттре – көк бауырда лимфа тамырларында түзіледі. Жілік майында эритроциттердің, гранулоциттердің және қан пластинкаларында жаңадан түзілу процесі жүреді. Жілік майының қан жасаушы ұлпасы – миелоидті ұлпа деп аталады. Моноциттер миелоидті және лимфоидті ұлпаларда түзіледі. 


Қан жасаудың ең көп тараған теориясы бойынша миелоидты және лимфоидты ұлпалардың қан жасаушы ретінде детерминделген ортақ бастама клеткалары бар. Бұл дің клеткалары өзінің түрі жағынан кішкене лимфоциттерге ұқсайды. Қан жасаушы жүйенің түрлі учаскелерінің үздіксіз дің клеткаларын алмастыруы және олардың қоныстауы жүреді. 

Гемоцитобластрадың бөлінуі арқылы пайда болған клеткалар эритропоэз кезінде амеба тәрізді қозғалуға қабілетсіз, ең бастысы цитоплазма күшті базофилияланады. Бұл клеткалар проэмбриобластар немесе базофильді эритробластар деп аталады. 
Дәріс 10 

Омыртқалы жануарлардың борпылдақ дәнекер ұлпасы. Омыртқасыздардың интерстициальді ұлпасы.

Борпылдақ дәнекер ұлпасы.


Борпылдақ дәнекер ұлпасы қантамырларды сыртынан қаптайды, органдардың ішкі қабаттарын түзеді, терінің емізікше қабатын жасайды. Борпылдақ дәнекер ұлпасының құрамында көптеген клеткалар кездеседі. Клеткааралық зат аморфт (негізгі) заттан және талшықтардан тұрады. Клеткалар мен талшықтар ретсіз және бос орналасады. Сондықтан бұл ұлпаны борпылдақ, қалыптаспаған дәнекер ұлпа деп атайды.

Борпылдақ дәнекер ұлпаның клеткалары


Борпылдақ дәнекер ұлпалардың құрамында өз клеткаларымен қатар қанның да клеткалары кездеседі.

1. Фибробластар

Дәнекер ұлпаның негізгі клеткалары ірі, ұзынша келген, өсінділері бар. Эктоплазма, эндоплазма. Жетілген фибробластарда (фиброциттерде) эндоплазма аймағы азаяды. Эндоплазма митохондрия, түйіршікті эндоплазмалық тор, Гольджи аппараты, клетка орталығы. Фибробласт цитоплазмасында көптеген микрофибриллдер орналасады. Олардың жиырылуы арқала фибробласт қозғала алады. Фибробластар митоз жолымен бөліне алады. Фибробласттың негізгі қызметі клеткааралық затты түзеу.

2. Гистиоциттер-макрофагтар 


Гистиоциттер фибробластан кішірек болады. Цитоплазмасында түйіршікті эндоплазмалық тор, Гольджи аппараты, митохондриялар және көптеген лизосомдар бар. Дәнекер ұлпа инфекцияланғанда гистиоциттер үлкейтіп, амеба секілді қозғала бастайды да бактериаларды жұтып алады. Олар тек бактериаларды емес, өлген клеткаларды да жұтып, қорытады. Гистиоциттердің негізгі қызметі – фагоцитоз және антигенді информацияны иммунокомпетенті клеткаларды жеткізу. Гистиоциттер митоз жолымен бөліне алады. 

Дәріс 11
Тығыз дәнекер ұлпалар. Арнайы дәнекер ұлпалар. Шеміршек ұлпасы.
Тығыз дәнекер ұлпалары

Шеміршек ұлпалар

Шеміршек және сүйек ұлпалары қаңқа ұлпаларына жатады. Организмде тірек-механикалық қызметтерді атқарады және минералдардың алмасуына қатысады.


Шеміршек ұлпалар клеткалардан және клеткааралық заттардан тұрады. Клеткааралық зат органикалық заттардан тұрады. Олардың 50-70% коллаген. Басқа органикалық заттардан гликозаминогликандар (хондратин 4-сульфат, хондроитин 6-сульфат, гиалурон қышқылы), протеогликандар, липидтер.


Шеміршекті сұйықтық шеміршектің 75% құрайды. Шеміршекте қантамырлар болмайды. Сондықтан шеміршек клеткаларының қоректенуінде сұйықтық маңызды рөл атқарады. Шеміршектің үстіңгі беті перихондр деген қабатпен қапталған. Перихондр екі қабатқа бөлінеді: сыртқы фиброзды – тығыз дәнекер ұлпасынан тұрады. Оның ішінде қантамырлар мен нервтер орналасады. Ішкі қабат – хондрогенді – онда жас клеткалар – хондробластар орналасады.

Шеміршек ұлпасының клеткалар.

Хондроциттер, хондробластар, хондрокластар

Хондроциттер – негізгі клеткалар. Олар лакуна деген қуыстарда орналасады. Клеткаларды сыртынан шеміршек капсуласы қоршайды. Клеткалар топтасып жатады. Хондробластар митоз жолымен бөлініп бір капсулада қалады. Сондықтан олардың саны 2-4-8 болады. Бір клеткадан пайда болған клеткалар тобын изогенді деп атайды. Хондроциттер бөліну нәтижесінде шеміршек өседі – интерстициальді өсу.


Хондробластар – перихондарда орналасатын жас клеткалар. Оларда түйіршікті эндоплазмалық тор және Гольджи аппараты жақсы дамыған. Бұл клеткалар шеміршектің клеткаралық затын түзеді, даму барысында хондроциттерге айналады. Хондробластар көмегімен шеміршектің ампозимниялық өсуі (сыртынан) қамтамасыз етеді. Шеміршек ұлпаларының үш түрі болады: гилинді, эластикалық , талшықты. 


Гиалинді шеміршек (грек тілінен гиалос - айнек) клеткааралық зат мөлдір біркелкі болады. Адам мен мүтқоректілер ұрығының қаңқасы шеміршектің осы түрінен тұрады. Ересек организмдерде гиалинді шеміршек сүйектердің буын беттерін қаптайды, кеңірдек пен ірі бронхтардың қабырғасында, қабырға ұштарында, мұрын пернесінде кезедеседі. Гиалинді шеміршектің сыртында перихондр орналасады. Перихондр астында хондроциттер бөлініп жатады. Бөлінген клеткалар изогенді топтарды құрады. 


Эластиклық шеміршек құлақ қалқанында, көмей үсті шеміршекте және көмекейдің кейбір бөліктерінде кездеседі. Құрылысы гиалинді шеміршекке ұқсас. Айырмашылығы клеткааралық затында жіңішке коллагендік талшықтармен қатар эластиндік талшықтар торы болады. Эластикалық шеміршек секірмелі майысқан болады.

Талшықты шеміршек

Талшықты шеміршектің құрылысы бір жағынан гиалинді шеміршекке ұқсас, екінші жағынан тығыз талшықты дәнекер ұлпасына ұқсайды. Клеткааралық затында көптеген талшықтар болады. Хондроциттер изогенді топтарды құрады. Талшықты шеміршек омыртқааралық дискілерінде жамбастың шат сүйектерінің байланысқан жерінде кездеседі.

Дәріс 12
Сүйек ұлпасы

Сүйек ұлпалары клеткадан және клеткааралық заттардан тұрады. Клеткааралық заттың құрамына 70% бейорганикалық тұздар (гидроксианатиттер, фосфаттар) K, Na, Cl, органикалық заттардан коллагенді белоктар. Сүйекте минералды тұздардың көп болуы оның мықтылығын атқарады. Сонымен бірге қан мен басқа органоидтардағы кальций мен фосфаттың қалыпты мөлшерінің сақталуын қамтамасыз етеді.Сүйектің құрамында көп мөлшерде су мен липидтер болады. 


Сүйектің үш түрі болады: ірі талшықты, пластикалы, дентин.


Ірі талшықты сүйек ұлпасы ұрықтарда болады. Олардың клеткалары көп және талшықтары ірі болады және түрлі бағытта орналасады. Жануарлардың өсіп дамуы кезінде ірі талшықты сүйек құрамында жіңішке паралелль орналасқан коллагендік фибрилдер бар пластинкалардан тұратын пластикалық сүйекке айналады. 

Пластикалық сүйек ұлпасының негізін коллагендік фибрилдердің тұратын сүйек пластинкасы құрайды. Бір пластинкада барлық фибрилдер бір-біріне паралелль орналасады. Екі көршілес пластинкалардың фибрилдері бір-біріне перпендикуляр, яғни 90° орналасады. Пластинканың ішінде сүйектің клеткалары да орналасады. 


Дентинді сүйек тісте болады. Бұл өте мықты сүйек. Оның ұлпасында клеткалардың тек талшықтары орналасады. Ал клеткалардың денелері дентиннен тыс орналасады.


Сүйек ұлпасының клеткалары: остеоциттер, остеобластар, остеокластар.


Остеоциттер – сүйек ұлпасының негізгі клеткалары. Олардың бірнеше өсінділері болады. Олар арнайы қуыстар – лакулаларда орналасады. Барлық лакулалар бір-бірімен каналшалар арқылы қосылып тұрады. Остеоциттердің өсінділері сол каналшаларда орналасады. Каналшалар қантамырлармен жалғасып тұрады. Остеоциттердің қоректенуі қантамырлар арқылы жүреді. 


Остеобластар – сүйек ұлпасының клеткааралық заттарын түзеді. Олар куб тәрізді немесе көп бұрышты болады. Цитоплзамасында түйіршікті эндоплазмалық тор, Гольджи аппараты жақсы жетілген болады. Даму барысында остеоциттерге айналады. 


Остеокластар – ірі клеткалар. Ядроларының саны 3-30 дейін. Остоекластардың қызметі – шеміршек пен сүйекті ыдырату. Остеокластар макрофагтар қатарына жатады және көптеген клеткалардың қосылуы нәтижесінде пайда болады. Гольджи аппараты және лизосомдар жақсы дамыған. Митохондриялары көп болады. Остоекластың сүйекке жанасатын жағы қатпарланып тұрады. Сол жағынан көптеген ферменттер бөлініп сүйекті ерітіп ыдыратады. 


Жіліктің құрылысы. Жілік пластинкалы сүйектерден құралады. Тығыз сүйек қормай орналасқан сүйек пластинкаларынан құралған көптеген цилиндрлерден тұрады. Әрбір цилиндрдің ортасында Гавера каналы болады. Осы канал арқылы қантамырлар өтеді. Осындай пластинкалық жүйе – остелон деп аталынады. Жілік сүйек бір-біріне жанаса ораналсқан остеондардың көптеген санынан тұрады. Сүйек пластинкаларының арасында сүйектің тірі клеткалары остеоциттер орналасатын қуыстар болады. Остеондардың арасында аралық пластинкалар орналасады. Жілік сүйекті сыртынан сыртқы негізгі пластинкалар жүйесі қаптап тұрады. Сүйек қуысының ішкі беті ішкі негізгі пластинкалармен астарланған. Оны жұқа дәнекер қабықша – эндост қаптап тұрады. Сыртынан сүйекті пермост қаптап тұрады. Пермост екі қабаттан тұрады ішкі және сыртқы. Ішкі қабат коллагендік және эластиндік талшықтардан тұрады. талшықтар арасында остеокластар жатады, жас өсуші сүйектерде көп болады. Пермостың сыртқы қабаты тығыз келеді және коллагендік талшықтардың жуан шоғырларынан тұрады. Осы қабат арқылы нервтер мен қантамырлар өтеді, олар Фолькман каналдар арқылы Гаверс каналдарымен байланысты сүйекті қоректендіреді. 

Дәріс 13 

Бұлшықет ұлпалары

Көпклеткалы жануардардың барлық бұлшық еттері механикалық актин-миозин жиырылғыш жүйесінің дамуы нәтижесінде пайда болған.


Ең ежелгі соматикалық және висцеральді бұлшық еттер тері меншік эпителиальді бұұлшық етті клеткалардан, сонымен бірге бұлшық еттердің паренхиманың отырықшы клеткаларынан пайда болуы мүмкін.


Жүректің бұлшықетті екінші қуысты астарлайтын целом эпителийден пайда болады.


Омыртқалылардың висцеральді бұлшық еттері ішкі ортаның ұлпаларының отырықшы клеткаларынан пайда болады. 


Жиырылғыш жүйе басқа да ұлпалардан пайда бола алады. Мысалы көз қарашығын тарылтып кеңейтетін бұлшық ет нерв бастамасынан дамиды. 


Заварзин бойынша барлық бұлшық ет ұлпалары үш тип тармағына бөлінеді:

1. көлденең-жолақты және қиғаш жолақты бұлшық еттер.

2. омыртқасыздардың бірыңғай салалы бұлшық еттері.

3. Омыртқалылардың бірыңғай салалы бұлшық еттері.

Бұлшық ет ұлпаларының шығу тегі және құрылысы әртүрлі болады. Бірақ бәрінде де жиырылғыш қасиеттері бар. Бұлшық ет ұлпасында ерекше арнайы органеллалар миофибрилдер болады. Миофибрилдердің екі түрі болады: көлденең жолақты және тегіс.

Бұлшық ет ұлпалардың классификациясы

Бұлшық ет ұлпалары

Бірыңғай салалы (тегіс)                                         Көлденең жолақты бұлшық ет

мезенхимадан  эктодермалық   нейралды       жүректің бұлшық    қаңқаның

пайда болған    (эпидермалық)  бұлшық ет            еті                       бұлшық еті

(қантамырлар-  тері бездерінің   көз қарашы-   

дың ішкі            миоэпителиа-     ғын кеңейте-

мүшелердің       льды клетка-     тін бұлшық ет

бұлшық еті)       лары                   


Бірыңғай салалы бұлшық ет тегіс миоциттерден тұрады. Тегіс миоциттердің миофибрилдері бірыңғай салалы болады. Миоциттер ұзын ұршық тәрізді болады. Сонан соң ядросы клетканың ортасында орналасады. Митохондриялар, Гольджи аппараты, түйіршікті эндоплазмалық тор клеткалық екі полюс жағында миофибрилдер ұзына бойы цитоплазманың сыртқы қабатында орналасады. Миофибрилдер миофиламенттерден тұрады. Миофиламенттердің екі түрі болады: актин – жіңішке, миозин – жуан. Бұлшық ет клеткаларының арасында коллаген және эластикалық талшықтары орналасады. 


Көлденең жолақты бұлшық еттің миофибоилдерінде көлденең жолақтар болады.

Жүректің бұлшық еті


Жүрек миокардында екі түрлі бұлшық ет болады: жұмысшы және өткізгіш. Миокардтың негізгі бөлігі жұмысшы бұлшық еттен тұрады. Жүректің бұлшық еті кардиомиоцит деген клеткалардан тұрады. Кардиомиоцит ұзын клетка, ортасында ядросы бар, миофибрилдер клетканың шетінде жатады. Миофибрилдер көлденең жолақты болуы және жіңішке актиндік, жуан миозиндік протофибрилдерден тұрады. Миохондриялар өте көп болады. Олар саркосом деп аталады. Митохондрияда кристалар көп болады. себебі бұл жерде белсенді түрде АТФ синтезі және тыныс алу процесі жүреді. Жүректің бұлшық ет өмір бойы тоқтамай істен тұрады. Саркоплазмалық ретикуладан каналшалар мен кең көпіршіктерден тұрады, бірақ соматикалық бұлшық етке қарағанда нашар дамыған. Кардиомиоциттертізбектеліп жатады. Олар клеткалардан тұратын ұзын талшықтарға ұқсас құрылыстарды жасайды. Клеткаларды бір-бірінен қосымша жолақтар бөліп тұрады. Электронды микроскоп арқылы зерттегенде ол құлып секілді клеткаралық байланыс екендігін анықтайды. Екі көршілес клетка арасында 20-30 нм қуыс қалады. Миофибрилдер қосымша жолақтың аймағында Z жолаққа бекінеді. Кардиомиоциттердің плазмалеммасы сыртында базальді мембрана орналасады. Клетка тізбектерінің арасында дәнекер ұлпалық қабаттар орналасады. Ол қабаттардың ішінде қантамырлар мен нервтер өтеді.


Кардиомиоциттердің жиырылғыш нерв импульстері реттейді. Жүректің өткізгіштік жүйесі арнайы кардиомиоциттерден тұрады. Сол жүйе жүрекшелер құлақшалар мен қарыншаларының бірдей жиырылуын қамтамасыз етеді. Ол жүйе үш бөлімнен тұрады: амин – жүрек алды түйін (Кис-флактың түйіні), жүрек алды – қарынша (Ашофф-Тавар), жүрек алды – қарынша (Гисс шоғы).


Өткізгіштік жүйенің кардиомиоциттері ерекше болады. Жиырылу қабілеттілігі аз болады, бірақ импульстары өткізе алады. Митохондриялары аз, гликоген көп болады. Онда анаэробты гликолиз жүреді. Көлденең жолақты миофибрилдер аз болады.


Жүрек бұлшық еті зақымданғанда (мысалы инфаркт кезінде) өлген клеткалардың орнын дәнекер ұлпа толтырады. Ал кардиомиоциттер бөлінбейді. Бірақ кейбір зерттеушілер тәжірибе жасап миокарды зақымданғанда кардиомиоциттерінің митозын сипаттаған.

Дәріс 14

Нерв ұлпасының құрылымы мен қызметі

Дененің өзара қатынасы мен әрбір органдардың байланысы нерв жүйесі арқылы жүзеге асырылады. 

Нерв ұлпасы органдардың әрекеттерін реттеп, тұтас организмнің тіршілігін үнемі өзгеріп тұратын орта жағдайына бейімдеп отырады. Сыртқы ортаның тітіркендіргіштеріне жауап беру нерв ұлпасының негізгі бір қасиеті. Сыртқы ортаның тітіркендіргіштеріне организмнің нерв жүйесі арқылы жауап беруін рефлекс деп атайды. 


Дененің ішкі және сыртқы нерв ұлпалары тітіркенгенде қозу туады. Пайда болған қозу сезімтал нерв арқылы орталық нерв жүйесіне өтеді. Ал орталық нерв жүйесіндегі қозу қозғалтушы нерв арқылы органға жетіп, оған қызмет жүктейді. Қозу өтетін жолды рефлекс доғасы дейді. Рефлекс арқылы организм орта жағдайына бейімделеді. Жануарлардың филогенездік дамуында нерв жүйесі ұзақ эволюциялық кезеңдерден өтті. Құрылысы күрделенген сайын олардың сыртқы ортаның әсеріне жауап беру түрлері де күрделене түсті. Нейрон – тітіркендіргішті қабылдап, өңдеп, оларды дененің әр органдарына немесе нейрондарына өткізетін күрделі маманданған нерв клеткасы.


Нейрондар нерв жүйесінің орталықтары мен талшықтарын және ұшты аппаратын құрайды. Орталықтар деп бір нейроннан екінші нейронға импульс өткізетін бөлімдерді атайды. 

Нейрофибриллдер жіпше тәрізді перикарионда және нейрондардың өсінділерінде орналасатын құрылым болып саналады. 
Тигроидты заттар нейрондардың перикариондарында кездесетін түйіршікті заттар. Нерв ұлпасы нерв системасын құрайды. Нерв ұлпасы нейрондардан және нейроглиядан тұрады. Нейрондардың құрылысы жағынан: униполярлы, биполярлы, мультиполярлы болады. Өсінділері аксон және дендрит деп аталады. Қызметтеріне қарай сезгіш, ассоциативті, эффекторлы.

Дәріс 15 

Нерв ұштары. Синапстар

Екі нейронның бір бірімен түйісетін жерін синапс деп атайды (грек sinapsis – жалғау). Кейде синапс нейрон мен эффектор немесе рецептор арасында да болады.


Екі нейронның арасындағы синапстың бірнеше түрі болады. 1) аксо-соматикалық (бір нейронның аксоны басқа нейронның денесімен жалғасуы); 2) аксо-дендритикалық (бір нейронның аксоны басқа нейронның дендриттерімен түйіседі; 3) аксо-аксондық (екі нейронның аксондарының арасында).

Синапстың құрылысы


Аксонның соңғы жағы кішкене кеңейтілген болып келеді. Оның ішінде өте майда диаметрі 40-100 нм синапс көпіршіктері жиналады. Сол маңайда көптеген ұсақ митохондриялар кездеседі. Түйісу аймағындағы аксонның мембранасы қалыңырақ болып келеді. Оны пресинаптикалық мембрана деп атайды. Екінші нейронның мембранасын постсинаптикалық мембрана деп атайды. Екі мембрананың арасында 20 нм шамасында синапс саңылауы болады. Сонымен синапстық құрылысы бірнеше бөлімдерден тұрады: 1) аксонның кеңейтілген ұшы (ішінде синапс көпіршіктері бар; 2) пресинаптикалық мембрана; 3) синапс саңылауы; 4) постсинаптикалық мембрана.


Синапс көпіршіктерінде қоздыруды өткізуге жағдай тудыратын медиатор болады. Медиатор физиологиялық белсенді зат. Ол қоздырылған нейронның ұшынан бөлінеді. Медиаторлар әртүрлі болады. Соған қарай нейрондар бірнеше түрге бөлінеді: 1) холинэргикалық (медиатор – ацетилхолин); 2) моноамирэргикалық  (медиатор – дофамин, норадреналин, серотонин, норэпинефрин); 3) пептидергикалық (пептидтерді бөледі); 4) аминоқышқыл медиатор бөлетін нейронда; 5) пуринэргикалық (медиатор – АТФ).


Синапс өз бойымен өткізеді. Нейронға жеткен импульс медиатордың синапс саңылауына түзілуін қамтамасыз етеді. Медиатор постсинаптикалық мембранаға жетіп оның потенциалын өзгертеді. Сонымен синапс жүйке жүйесіндегі қоздыруды күшейтеді, немесе азайтады. Ол құбылыс көп жағдайлармен байланысты (мысалы, Na, K, Cl  иондарын концентрациясына т.б.).

Нейро-эффекторлы мүшелі синапстар


Синапс арқылы екі нейрон жалғасса, оны нейрон арасындағы синапс дейміз. Ал кейде аксон басқа ұлпалармен жалғасып эфферентті синапс жасайды.


Қозғалтқыш немесе моторлы синапстар бұлшық етпен жалғастырады. Миелинді нерв талшығы бұлшық етпен түйісетін жерде миелинсізге айналады да бірнеше бұтаққа бөлініп, бұлшық ет талшығына батып тұрады. Медиатор ацетилхолин синапс көпіршіктерінде жиналып синапс саңылауына шығады. Мұнда постсинаптикалық мембаран бұлшық етті талшығының сарколеммасы болады. Қозу бұлшық етке жетеді де бұлшық ет қысқарады, немесе созылады да қимыл пайда болады.

Рецепторлар


Морфология жағынан рецепторлар бос және бос емес болып бөлінеді. Бос рецепторлар ұлпаларыдң клеткаларының арасында жатады. Ал бос емес рецепторларды глиоциттер қоршап жатады.


Бос емес рецепторлардың сыртында кейде дәнекер ұлпалы капсула болады. Ол рецепторларды капсулалы деп атайды. Капсуласы болмаса – капсуласыз деп атайды. Капсуласыз рецепторлар дәнекер ұлпаның ішінде кездеседі. Ал капсулалы рецепторлар механорецепторлар Мейскер рецепторы, Фатер-Пагини рецепторлары және Краузе колбалары (терморецепторлар).

